
	№//27.0.1/18189-2026

	«Առողջության համընդհանուր ապահովագրության հիմնադրամի մարմիններում պաշտոն զբաղեցնող անձանց, ինչպես նաև հոգաբարձուների խորհրդի նախագահի և անդամների շահերի բախման հայտարարման կարգը հաստատելու մասին» կառավարության որոշման նախագծի վերաբերյալ հայտնում ենք, որ․
1․ Նախագծի հավելվածով հաստատվող կարգի (այսուհետ՝ Կարգ) 5-րդ կետում առաջարկում ենք Հիմնադրամի մարմնում պաշտոն զբաղեցնող անձի, ինչպես նաև հոգաբարձուների խորհրդի նախագահի և անդամի կողմից շահերի բախման հայտարարություն ներկայացնելու համար սահմանել հստակ ժամկետ։ Ժամկետների բացակայությունը հակասում է իրավական որոշակիության սկզբունքին և կարող է հանգեցնել կամայական մեկնաբանման։
2․ Կարգի 4-րդ կետով արդեն իսկ սահմանվում է, որ շահերի բախման յուրաքանչյուր դեպքով ներկայացնում է գրավոր հայտարարություն՝ համաձայն Ձև 1-ի և Ձև 2-ի, հետևաբար հակասություններից խուսափելու համար առաջարկում ենք 10-րդ կետից հանել առաջին նախադասությունը։ 
3․ Կարգի 9-րդ կետով սահմանվում է, որ գլխավոր տնօրենի կողմից ներկայացված շահերի բախման հայտարարության քննարկման արդյունքում հոգաբարձուների խորհուրդն ընդունում է հետևյալ որոշումներից մեկը․․․։ Առաջարկում ենք սահմանել նաև, թե հիմնադրամի մարմնում այլ պաշտոն զբաղեցնող անձանց դեպքում ինչ որոշումներ են կայացվում։
4․ Կարգի 11-րդ կետով սահմանվում է, որ շահերի բախման հայտարարություն չներկայացնելու հիմքով առողջության համընդհանուր ապահովագրության գործընթացի ռազմավարական պլանավորման, ռիսկերի կառավարման և վերահսկողությունն իրականացնող գործադիր հանձնաժողովի անդամները կարող են ենթարկվել օրենքով նախատեսված կարգապահական պատասխանատվության: Սույն կետը չի տարածվում հոգաբարձուների խորհրդի քաղաքական պաշտոն զբաղեցնող անձանց նկատմամբ, որոնց կարգապահական պատասխանատվության հետ կապված հարաբերությունները կարգավորվում են Հանրային ծառայության մասին օրենքին համապատասխան:
Այս կապակցությամբ անհրաժեշտ է պարզաբանել, թե ինչով է պայմանավորված, որ պատասխանատվություն սահմանվում է միայն առողջության համընդհանուր ապահովագրության գործընթացի ռազմավարական պլանավորման, ռիսկերի կառավարման և վերահսկողությունն իրականացնող գործադիր հանձնաժողովի անդամների համար։
Միևնույն ժամանակ անհրաժեշտ է հստակ նշել, թե որ օրենքի դրույթներով է սահմանվելու պատասխանատվություն, ինչպես նաև, ելնելով իրավական որոշակիության սկզբունքից, վերանայել «կարող են ենթարկվել» բառերը, քանի որ պատասխանատվությունը նախատեսող դրույթները պետք է ամրագրված լինեն օրենքով։
5․ Կարգի 11-րդ կետով սահմանվում է, որ սույն կետը չի տարածվում հոգաբարձուների խորհրդի քաղաքական պաշտոն զբաղեցնող անձանց նկատմամբ, որոնց կարգապահական պատասխանատվության հետ կապված հարաբերությունները կարգավորվում են Հանրային ծառայության մասին օրենքին համապատասխան:
Մինչդեռ «Հանրային ծառայության մասին» ՀՀ օրենքի 33-րդ հոդվածի 10-րդ մասի համաձայն՝ կարգապահական պատասխանատվության վերաբերյալ դրույթները կիրառելի չեն քաղաքական պաշտոն զբաղեցնող անձանց նկատմամբ։ 
 Հաշվի առնելով, որ քաղաքական պաշտոն զբաղեցնող անձիք չեն կարող ենթարկվել կարգապահական պատասխանատվության, ուստի առաջարկում ենք «կարգապահական պատասխանատվության» բառերը փոխարինել «պատասխանատվության» բառերով:
	




1․Ընդունվել է, կատարվել է համապատասխան փոփոխություն։





2․Ընդունվել է, կատարվել է համապատասխան փոփոխություն։

                
               

3․Ընդունվել է, նախագծում կատարվել են համապատասխան փոփոխություններ։




4․Ընդունվել է, նախագծում կատարվել են համապատասխան փոփոխություններ։




















5․Ընդունվել է, նախագծում կատարվել են համապատասխան փոփոխություններ։ Հիշյալ դրույթները հանվել են նախագծից՝ հիմք ընդունելով Առողջության համընդհանուր ապահովագրության մասին օրենքի կարգավորումները։










	2․ Ֆինանսների նախարարություն
	02.04.2026թ.

	
	N 01/11-4/8266-2026

	1․ «Առողջության համընդհանուր ապահովագրության հիմնադրամի մարմիններում պաշտոն զբաղեցնող անձանց, ինչպես նաև հոգաբարձուների խորհրդի նախագահի և անդամների շահերի բախման հայտարարման կարգը հաստատելու մասին» կառավարության որոշման նախագծի վերաբերյալ հայտնում ենք, որ  դիտողություններ և առաջարկություններ չունենք: 
	Ընդունվել է ի գիտություն։
                  

	3. ՀՀ վարչապետի աշխատակազմի կադրերի և անձնակազմի կառավարման վարչություն
	№ 02/11.7/17235-2026 


	
	

	Նախագծի վերաբերյալ հայտնում ենք հետևյալը՝ 
1. Հավելվածի 3-րդ կետի 2-րդ և 3-րդ ենթակետերում կիրառված են մի շարք հասկացություններ, որոնք ունեն ընդհանրական և ոչ բավարար չափով որոշակիացված բնույթ, մասնավորապես՝ «գործնական կամ անձնական այլ հարաբերություններ», «սերտ անձնական հարաբերություններ ունեցող անձինք», «ընդհանուր տնտեսական շահ ունեցող անձինք» ձևակերպումները։
Նշված հասկացությունները չունեն հստակ չափանիշներ, ինչը կարող է հանգեցնել տարբեր մեկնաբանությունների և հայեցողական կիրառման։ Հատկապես «ոչ ազգակցական սերտ անձնական հարաբերություններ» հասկացությունը իրավական որոշակիության տեսանկյունից խնդրահարույց է, քանի որ բացակայում են դրա գնահատման չափորոշիչները։
	1.Նախագծում անալոգիայով կիրառվել են Հանրային ծառայության մասին օրենքում կիրառված տերմինները, ընդ որում, ինչպես օրենքում, այնպես էլ նախագծում սահմանումները հատուկ  մանրամասնեցված չեն դրանց նեղ մեկնաբանման կամ հնարավոր որևէ դեպքի չնախատեսումը բացառելու նպատակով։

	2. Հավելվածի 6-րդ կետի 2-րդ ենթակետում և 9-րդ կետում կիրառվում են «շահերի առերևույթ բախում» և «շահերի իրական բախում» ձևակերպումները, սակայն նախագծով դրանց բովանդակությունը չի հստակեցվում և համապատասխան սահմանումներ նախատեսված չեն։ Հետևաբար անհասկանալի է, թե ինչ չափանիշներով պետք է տարբերակվեն շահերի առերևույթ և իրական բախումները, ինչպես նաև, որ դեպքերում պետք է արձանագրվի միայն շահերի բախման ռիսկի առկայություն, իսկ որ դեպքերում՝ փաստացի բախում։ 
Միաժամանակ, Հավելվածի 9-րդ կետով սահմանվում է, որ  շահերի առերևույթ բախման չհայտարարված փաստի հայտնի դառնալու դեպքում այն ենթակա է քննության Հոգաբարձուների խորհրդի կողմից՝ խորհրդի աշխատակարգին համապատասխան: Սակայն հստակեցված չէ, թե ում կողմից հայտնի դառնալու կամ ինչ հանգամանքներում տեղեկություն ստանալու դեպքում է համարվելու, որ փաստը հայտնի է դարձել:

	2․Ընդունվել է։Նախագծում կատարվել են փոփոխություններ։








	3. Նախագծի Ձև 1-ով և Ձև 2-ով նախատեսվում է, որ Հոգաբարձուների խորհրդի նախագահը և անդամները, Հանձնաժողովի անդամները և գլխավոր տնօրենը ներկայացնում է շահերի բախման հայտարարություն, սակայն նախագծով հստակ սահմանված չէ, թե շահերի բախման առկայության դեպքում ինչ սահմանափակումներ կամ վարքագծային պարտավորություններ են կիրառվում նշված անձանց նկատմամբ մինչև ներկայացված հայտարարության քննարկման արդյունքում Հոգաբարձուների խորհրդի կամ Հանձնաժողովի կողմից համապատասխան որոշման կայացումը։ 
Մասնավորապես, նախագծից պարզ չէ՝ շահերի բախման մասին հայտարարություն ներկայացրած անձինք պարտավոր են արդյոք ինքնաբացարկ հայտնել, ժամանակավորապես զերծ մնալ համապատասխան հարցի վերաբերյալ որոշումների ընդունման կամ քննարկման մասնակցությունից, թե միայն տեղեկացնում են շահերի բախման մասին։ 
Հետևաբար Նախագիծով առաջարկվող կարգավորումները լիարժեք չեն կարգավորում նշված հարաբերությունները:

	3․ Ընդունվել է։Նախագծում կատարվել են լրացումներ։


	4. Հավելվածի 9-րդ կետով նախատեսվում է, որ չհայտարարված շահերի բախման փաստը ենթակա է քննության Հոգաբարձուների խորհրդի կողմից, սակայն բացակայում են քննություն սկսելու հիմքերը:
	4․Ընդունվել է։Նախագծում կատարվել են լրացումներ։



	4. ՀՀ վարչապետի աշխատակազմի իրավաբանական վարչություն

	№ 02/11.7/17235-2026

	
	

	[bookmark: _GoBack]1. Նախագծի հավելվածի 2-րդ կետի համաձայն՝ կարգի իմաստով հիմնադրամի մարմիններ են հանդիսանում հիմնադրամի գլխավոր տնօրենը, առողջության համընդհանուր ապահովագրության գործընթացի ռազմավարական պլանավորման, ռիսկերի կառավարման և վերահսկողությունն իրականացնող գործադիր հանձնաժողովը, մինչդեռ՝ «Առողջության համընդհանուր ապահովագրության մասին» օրենքի 29-րդ հոդվածից և կարգի (1-ին, 3-րդ, 5-րդ կետեր) բովանդակային իմաստից բխում է, որ հիմնադրամի մարմին է դիտարկվում նաև հոգաբարձուների խորհուրդը:

	1․Հիշյալ սահմանումը բխում է Առողջության համընդհանուր ապահովագրության մասին օրենքի 29-րդ հոդվածի 3–րդ մասով սահմանված  նորմի ձևակերպումից։

	2. Նախագծի հավելվածի 5-րդ կետի համաձայն՝ հիմնադրամի մարմնում պաշտոն զբաղեցնող անձը շահերի բախման յուրաքանչյուր դեպքի՝ իրեն ի հայտ գալու պահից սկսած 3 աշխատանքային օրվա ընթացքում շահերի բախման գրավոր  հայտարարությունը ներկայացնում է հոգաբարձուների խորհրդին, եթե հանդիսանում է հիմնադրամի գլխավոր տնօրեն կամ հոգաբարձուների խորհրդի նախագահ կամ անդամ կամ հանձնաժողովին՝ եթե հանդիսանում է հանձնաժողովի անդամ, որտեղ պարզաբանման անհրաժեշտություն ունի այն հարցը, թե ինչու է հանձնաժողովի անդամի դեպքում նախատեսվում ներկայացնել հանձնաժողովին՝ նկատի ունենալով այն հանգամանքը, որ օրենքի 32-րդ հոդվածի համաձայն՝ (…) հանձնաժողովը կոլեգիալ մարմին է, որն անմիջապես հաշվետու է հոգաբարձուների խորհրդին:
	2․Կարգավորման նպատակը աշխատանքների առավել օպերատիվ կազմակերպումն է և հոգաբարձուների խորհրդին լրացուցիչ չծանրաբեռնելու նպատակադրումը բոլոր այն դեպքերում, երն անձը ինք է հայտարարություն ներկայացնում շահերի բախման վերաբերյալ, մնացայալ բոլոր դեպքերում, երբ անձի կողմից շահերի առերևույթ բախման դեպքերը թաքցվել են, գործերը քննվելու են հոգաբարձուների խորհրդի կողմից։

	3. Նախագծի հավելվածի 6-րդ կետի 1-ին ենթակետով ընդունվելու է որոշում, որով հաստատված է համարվելու շահերի բախման առկայությունը և շահերի բախման հայտարարություն ներկայացրած հիմնադրամի մարմիններում պաշտոն զբաղեցնող անձին առաջարկվելու է ձեռնպահ մնալ որոշակի գործողություններ կատարելուց (չկատարելուց), որտեղ հստակ չէ, թե այն դեպքերում, երբ առաջարկը չընդունվի և որոշում կայացվի, ինչ իրավական հետևանքներ են վրա հասնելու: 

	3․Եթե անձն անտեսում է հոգաբարձուների խորհրդի որոշումը, ապա վրա են հասնում նախագծի 10-րդ հետի 1-ին ենթակետով սահմանված իրավական հետևանքները։

	4.Նախագծի հավելվածի 6-րդ կետի 2-րդ ենթակետում հստակեցման անհրաժեշտություն ունի «իրական բախման» հասկացությունը, ինչպես նաև այն, թե ինչպես է որոշվելու բախման իրական կամ ոչ իրական լինելը:

	4․Ընդունվել է։Նախագծում կատարվել է համապատասխան փոփոխություն։

	5. Նախագծի հավելվածի 9-րդ և 10-րդ կետերը դուրս են նախագծի կարգավորման առարկայի շրջանակից, բացի այդ անհրաժեշտ է նկատի ունենալ, որ օրենքի 30-րդ հոդվածի 9-րդ մասի համաձայն՝ հոգաբարձուների խորհրդի անդամների իրավունքները, պարտականությունները, լիազորությունների դադարման դեպքերը սահմանվում են հիմնադրամի կանոնադրությամբ։

	5․Առանց հիշյալ կարգավորումների, նախագծում օրենսդրական բաց և իրավական անորոշություն կառաջանա, ինչը կարող է բացասաբար ազդել իրավական ակտի պատշաճ կիրարկման վրա։

	5. Վարչապետի աշխատակազմի սոցիալական հարցերի վարչություն 

	№ 02/11.7/17235-2026 

	
	

	Նախագծի վերաբերյալ առկա են հետևյալ դիտարկումները.
     1. Նախագծի 1-ին կետով առաջարկվում է հաստատել Առողջության համընդհանուր ապահովագրության հիմնադրամի մարմիններում պաշտոն զբաղեցնող անձանց, ինչպես նաև հոգաբարձուների խորհրդի նախագահի և անդամների շահերի բախման հայտարարման կարգը: Լրացուցիչ պարզաբանման կարիք ունի, թե ինչու է շեշտադրում արվում հոգաբարձուների խորհրդի նախագահի և անդամների վրա՝ հաշվի առնելով այն, որ «Առողջության համընդհանուր ապահովագրության մասին» օրենքի (այսուհետ՝ օրենք) համաձայն հիմնադրամի մարմիններից է նաև հոգաբարձուների խորհուրդը, որում ներառված են նախագահը և անդամները: 

	1. Հիշյալ սահմանումը բխում է Առողջության համընդհանուր ապահովագրության մասին օրենքի 29-րդ հոդվածի 3–րդ մասով սահմանված լիազորող նորմի ձևակերպումից։ Միևնույն ժամանակ, Հիմնադրամների մասին օրենքի 22-րդ հոդվածի 6-րդ մասի, հիմնադրամի հոգաբարձուների խորհրդի նախագահը, համանախագահները և մյուս անդամները չեն համարվում հիմնադրամում պաշտոն զբաղեցնող անձ։

	 2. Նախագծի հավելվածի 2-րդ կետով նշվում է, որ կարգի իմաստով Հիմնադրամի մարմիններ են հանդիսանում Հիմնադրամի գլխավոր տնօրենը, առողջության համընդհանուր ապահովագրության գործընթացի ռազմավարական պլանավորման, ռիսկերի կառավարման և վերահսկողությունն իրականացնող գործադիր հանձնաժողովը, սակայն հարկ է նշել, որ օրենքի 29-րդ հոդվածի 2-րդ մասի 1-ին կետով հոգաբարձուների խորհրդը ևս հանդիսանում է հիմնադրամի մարմին:

	2. Տես՝ սույն բաժնի 1-ին կետով ներկայացված դիտողության պատասխանը։

	3. Նախագծի հավելվածի 3-րդ կետի 1-ին ենթակետով նշված «շահերի բախում» հասկացության սահմանումը չի համապատասխանում օրենքի 2-րդ հոդվածի 26-րդ կետով տրված ձևակերպմանը:

	3. Նախագծի հավելվածի 3-րդ կետում սահմանված «շահերի բախում» հասկացությունը բովանդակային առումով համապատասխանում է օրենքի 2-րդ հոդվածի 26-րդ կետով տրված սահմանմանը, սակայն զուտ ձևակերպման առումով ունի որոշակի շեղում, ինչը պայմանավորված է նախագծում կիրառվող հասկացություններով։


	 4. Նախագծում կիրառված մի շարք հասկացություններ տրված են անորոշ, ոչ հստակ, որոնք վերանայման կարիք ունեն, քանի որ կիրառման ընթացքում խնդրահարույց են (օրինակ՝ «անձնական այլ հարաբերություններ», «սերտ անձնական հարաբերություններ ունեցող անձինք», «շահերի առերևույթ բախում» և «շահերի իրական բախում» և այլն):         

	4. «Շահերի առերևույթ բախում» հասկացությունը հստակեցվել է,  «շահերի իրական բախում» հասկացությունը հանվել է։ Մյուս հասկացությունները նախագծում կիրառվել են Հանրային ծառայության մասին օրենքի անալոգիայով, ընդ որում, ինչպես օրենքում, այնպես էլ նախագծում սահմանումները հատուկ  մանրամասնեցված չեն դրանց նեղ մեկնաբանման կամ հնարավոր որևէ դեպքի չնախատեսումը բացառելու նպատակով։



